
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Գյումրի քաղաքում ավտոտրանսպորտային միջոցների մաքսային ձևակերպումների միասնական սպասարկման կենտրոնի կառուցման աշխատանքների առաջին և երկրորդ փուլի ավարտի համար սույն նախագծով նախատեսվում է հատկացնել շուրջ 1,473,6 մլն դրամ, որից՝
1,393.7 մլն դրամ վարչական և տնտեսական շենքերի ներքին հարդարման աշխատանքների, ներքին ինժեներական կոմունիկացիաների իրականացման, պոմպակայանի և տրանսֆորմատորային ենթակայանի տեխնոլոգիական մասի և էլեկտրասարքավորումների իրականացման, գազամատակարարման, ջրավազանների կառուցման, բարեկարգման աշխատանքների, ինչպես նաև  օժանդակ այլ կառույցների և համակարգերի շինմոնտաժային աշխատանքների համար։ 
14.7 մլն դրամ տեխնիկական հսկողության ծառայությունների համար:
9.3 մլն դրամ հեղինակային հսկողության ծառայությունների համար:
28.0 մլն դրամ նախագծման աշխատանքների չվճարված մնացորդային գումարը:
11.9 մլն դրամ ֆիզիկական անձի սեփականություն հանդիսացող բնակելի շենքի և հողամասի ձեռքբերման գումարը:
16.0 մլն դրամ Գյումրու ԱՏԳ-ի 15 հա տարածքի երկրաբանական հետազոտության ծառայության արժեքը:
Ծրագրի իրականացման համար հաստատված և փորձաքննություն անցած ամփոփ նախագծանախահաշվային փաստաթղթերը սահմանված կարգով կներկայացվեն ՀՀ կառավարություն:
Գյումրի քաղաքի Թբիլիսյան խճուղի 2/14 հասցեում տեղակայված ավտոտրանսպորտային միջոցների մաքսային ձևակերպումների միասնական սպասարկման կենտրոնի (այսուհետ՝ Կենտրոն) կառուցման աշխատանքների և դրանց նկատմամբ տեխնիկական հսկողության ծառայությունների 2-րդ փուլի 2-րդ մասի գնման առարկաների ձեռքբերումներն իրականացվելու են «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության հիման վրա մեկ անձից գնման ձևով և գնման գործընթացին մասնակցելու համար հրավեր է ուղարկվելու շինարարական աշխատանքների կատարման համար «Մերձմոսկովյան» ԲԲԸ-ին, իսկ շինարարական աշխատանքների կատարման նկատմամբ տեխնիկական հսկողության ծառայությունների համար «Շին ինդուստրիա ԳՏԿ» ՍՊԸ-ին՝ գնման գործընթացների նկատմամբ չկիրառելով   Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա», «բ» և «զ» պարբերության պահանջները, որոնք թույլ կտան, որպեսզի  ընտրված մասնակիցը ներկայացնի միայն պայմանագրի (կանխավճարի) ապահովում: 
Կենտրոնի կառուցման աշխատանքների հրատապությունից ելնելով՝ ՀՀ կառավարության որոշումներով 1-ին փուլի 1-ին, 2-րդ,  3-րդ մասերի և  2-րդ փուլի 1-ին մասի աշխատանքները ձեռք են բերվել մեկ անձից և քանի որ շինարարական աշխատանքներն իրականացվել են նույն կազմակերպության կողմից, իսկ նոր ֆինանսավորվող աշխատանքները հանդիսանում են կատարված աշխատանքների շարունակությունը  համարվող մասը, հետևաբար, Կենտրոնի կառուցման աշխատանքների ձեռքբերումը ևս իրականացվելու է նմանակերպ: Ընդ որում՝ 2020 թվականի հունվարից շինարարական աշխատանքները չեն դադարեցվել՝ մինչև արտակարգ դրություն հայտարարելը, ուստի գտնում ենք նպատակահարմար հետագա աշխատանքների համար /պահպանելով տեխնոլոգիական հաջորդականությունը/ պայմանագիր կնքել նույն կազմակերպության հետ, որն էլ ավարտին կհասցնի օբյեկտի կառուցման ամբողջ աշխատանքները: Նշենք, նաև որ մեկ այլ կազմակերպության ներգրավումը կառաջացնի մի շարք խնդիրներ, ինչպիսիք են՝ ժամանակի կորուստն ու ժամկետների երկարաձգումը (նոր գնման գործընթաց իրականացնելու պարագայում օբյեկտի կառուցման և շահագործման ժամկետները բավականին երկարում են), շինարարության ընթացքում մի շարք բարդությունների առաջացումը, որոնց լուծման համար կարող է տրվել ոչ ճիշտ (ռացիոնալ, արդյունավետ) մոտեցում, քանի որ նոր կապալառուն շարունակելու է  մյուսի գործը և վերջապես այն ռիսկը, որ գնման գործընթացում հաղթած մասնակիցը կարող է չկատարել  իր պարտականությունները  հսկայական է և անգամ այն հանգամանքը, որ ինքը բավականին մեծ պատասխանատվություն է կրելու (որակավորման և պայմանագրի ապահովման չափով) չի չեզեքացնում վնասները, քանի որ տվյալ օբյեկտի շինարարության կատարումն ու շահագործման հանձնումը ռազմավարական ծրագրի մաս է կազմում: Կենտրոնը հանդիսանում է Հայաստանի Հանրապետության կարևոր տնտեսական օբյեկտներից մեկը՝ իր կատարած գործառույթներով և ծավալով  հանդերձ: Այն լիարժեք շահագործելու և գործառույթներն ամբողջությամբ և արդյունավետ իրականացնելու համար անհրաժեշտ է ավարտին հասցնել Կենտրոնի և արտաքին տնտեսական գործունեության կենտրոնի շինարարական աշխատանքները: Նշված կենտրոնների շինարարական աշխատանքների ծավալներին, դրանց կատարման ընթացքում առաջացած խնդիրներին, բարդություններին տիրապետում է գլխավոր կապալառուն, որը բոլոր  իրավիճակներում կարողացել է ճիշտ և արդյունավետ լուծումներ տալ դրանց: 
Հաշվի առնելով օբյեկտի կարևորությունը՝ անհրաժեշտ է հրատապ ավարտել շինարարական աշխատանքները և օբյեկտը հանձնել շահագործման, որպեսզի չխաթարվի Կենտրոնի բնականոն գործունեությունը: Նշենք, որ Հայաստանի Հանրապետությունում տիրող արտակարգ դրությունը արդեն իսկ կասեցրել է  շինարարական աշխատանքները և դրանց իրականացման համար որևէ այլ ընթացակարգի կիրառումը բավական երկար ժամանակ կպահանջի (շուրջ 42 օր՝ հրավերի, հայտարարության հրապարակում և հայտերի բացում-15 օր, գնահատման փուլ-3 օր, անգործության փուլ-10 օր, պայմանագրի կնքման փուլ-10 աշխատանքային օր=14 օր), իսկ դա ենթադրում է կիսավարտ օբյեկտում մաքսային գործառույթների իրականացում, ինչն էլ թույլ չի տալիս արդյունավետ և լիարժեք կազմակերպել աշխատանքային գործընթացը: 
Որակավորման ապահովման պայմանների կիրառման հետ կապված՝ շինարարական աշխատանքներն իրականացնող կազմակերպությունը ունի նմանատիպ բավականին մեծ փորձ, որի մասին հավաստում են նրա կողմից կնքված և պատշաճ կատարած պայմանագրերը: Միևնույն ժամանակ Կենտրոնի շինարարական  աշխատանքները, որոնք նա կատարել է որակական առումով պատվիրատուն գնահատում է դրական և գտնում է, որ ռիսկեր չեն առաջանա: 
Կենտրոնի անվտանգ շահագործումն ապահովելու համար Գյումրի քաղաքի Թբիլիսյան խճուղի 2/14 հասցեում տեղակայված ավտոտրանսպորտային միջոցների մաքսային ձևակերպումների միասնական սպասարկման կենտրոնի տարածք բեռնատար և մարդատար տրանսպորտային միջոցների մուտքը գործող նորմերին համապատասխան հնարավոր է իրականացնել միայն Կենտրոնին հարակից՝  ֆիզիկական անձի սեփականությունը հանդիսացող, Գյումրի քաղաքի Թբիլիսյան խճուղի 2/16 հասցեում գտնվող տարածքից, որտեղ կառուցված շինությունների (բնակելի տուն և ավտոտնակ) ընդհանուր մակերեսը կազմում է 195.57 քմ, իսկ հողամասի մակերեսը՝ 1148.9 քմ: Սահմանված կարգով կատարվել է անշարժ գույքի (հողամասի և շինությունների) գնահատում, ըստ որի` շինությունների արժեքը գնահատվել է 2.233 մլն դրամ, իսկ հողամասի արժեքը՝ 9.685 մլն դրամ (ընդամենը՝ 11.918 մլն դրամ): 
Գյումրու արտաքին տնտեսական գործունեության կենտրոնի նախագծային փաստաթղթերի կազմման համար անհրաժեշտ է իրականացնել երկրաբանական հետազոտություն 15 հա տարածքի վրա, որի համար կպահանջվի 16.0 մլն դրամ:
Սույն նախագծով նախատեսվում է նաև «ԱՏՐԻՈՒՄ ԹԻՄ» ՍՊԸ-ի հետ կնքված 2019 թվականի օգոստոսի 29-ի NՊԵԿ-ՀՄԱ-ԱՇՁԲ-1 պայմանագրի ժամկետը երկարաձգել մինչև 2020 թվականի հունիսի 1-ը:
